
HNIENA “MILL-GUF”

[I-Vangelu tal-lum (Lq 6:27-38), ghalkemm twil, ghandu hsieb wiehed idur go fih, u jien se
nipprova nigbru b’sentenza wahda li ghall-ahhar tieghu jlissen Gest: “Hennu, bhalma hu
hanin Missierkom™.

Kieku jkollna mmorru ghall-original, ghal-Lhudi, li bih inkiteb il-ktieb tad-Dewteronomju,
insibu zewg kelmiet: ani rahum. Xi jfissru dawn iz-zewg kelmiet? Qieghed jitkellem Alla I-
Missier: “Jiena guf”. Fi kliem iehor: “Jiena naghmel dak li jaghmel il-guf”. Ahna
m’ghandniex traduzzjoni preciza, allura t-traduzzjoni li ghamilna kienet: “Jiena nhenn”.
“Hennu”, qalilna Gest, “bhalma hu hanin Missierkom”. “Jiena naghmel dak li jaghmel il-
guf”. X’jaghmel il-guf? Il-guf johloq, il-guf jaghti 1-hajja, il-guf jipprotegi wkoll, il-guf
ihares, il-guf imantni, il-guf jaghti dak kollu li hu pozittiv, il-guf ikennen, il-guf igezwer, il-
guf ihobb, il-guf jikkomunika l-protezzjoni, l-imhabba, jikkomunika I-hajja tal-omm lill-
hlejga I-gdida. Dan kollu jaghmlu I-guf. Dan kollu mhux ghajr il-hniena, 1-imhabba. U jekk
ahna meta nikbru jkollna ftit hniena, ikollna ftit imhabba, nitghallmu nipprotegu, ningibdu
lejn xulxin u nibdew inhobbu lil xulxin, nibnu relazzjoni, nidhlu fiz-zwieg, nibnu familja —
kollox beda mill-imhabba li tghallimna, li hassejna, li esperjenzajna fil-guf. Fi kliem iehor,
kollox jibda mill-imhabba originali li hija l-energija ta’ Alla. Gesli, meta jqabbel l-imhabba,
igabbilha mal-guf. Ma jgabbilx l-imhabba mal-persuna tal-mara, jew mal-persuna tar-ragel.
Le, mal-guf. U ghalkemm il-guf nghidu li huwa tal-mara, imma l-guf huwa dak il-post sagru
fejn Alla jista’ jhobb, ihenn, jaghti l-hajja, jipprotegi, igezwer il-persuna sa mill-origni
taghha, biex imbaghad nibgghu nhossu dan il-bZzonn matul l-esperjenza kollha tal-hajja
taghna.

U allura jkompli Gest fil-Vangelu tal-lum li rridu nitghallmu nhobbu fil-hajja. Inhobbu mhux
biss bhala impuls, stint uman, imma mmorru lil hinn minn daqgshekk. I1-bniedem li jitwieled
fil-guf, 1i jitrabba fil-guf mhux bizzejjed li jhaddem l-imhabba li jesperjenza fil-guf ta’
ommu, jew fil-hdan tal-familja li fiha jkun ghex u kiber. Imma kull bniedem irid jitghallem
ihobb bl-imhabba tal-Vangelu, bl-imhabba ta’ Gesli, biex il-hajja tkun fil-milja taghha. U fi
ftit kliem, kif nistghu nigbru 1-Vangelu tal-lum? Gesu llum jisfidana b’mod qawwi. Jaghtina
skoss kbir, xokk kbir. Ghaliex? Ghax jghidilna: “Biex l-imhabba taghkom tkun bhal tal-
Missier, tridu thobbu b’xejn, minghajr ma tistennew xejn lura”. Thobb, u int u thobb,
ghandek l-istonku tieghek li jitkemmex, li jingabar, qed tiddejjaqg, ghax ged thobb. Dik hija I-
imhabba gratuwita tal-Missier. Inti thobb, u waqt li ged thobb ged tbati ghax ged thobb. Ma
tfittex l-ebda ritorn ghall-att ta’ mhabba li inti taghmel. Din hija l-imhabba ta’ Alla. U
ghalhekk ahna ma nhossuniex f’sintonija mija fil-mija ma’ din l-imhabba, ghax din mhix I-
imhabba tieghek, mhix I-imhabba tieghi — din hi l-imhabba ta’ Alla. Ghalhekk ta’ go fina
kultant jitqgalleb meta nippruvaw inhobbu b’dan il-mod, ghax qed naghmlu xi haga li bil-hila
taghna biss, bil-qawwa taghna biss, bis-sahha taghna biss kieku ma naghmluhiex. Imma din -
imhabba hi importanti hafna fil-hajja taghna.

Qeghdin hawn nic¢celebraw il-hajja, ni¢¢elebraw l-imhabba, nic¢c¢elebraw il-guf. Irridu
nogoghdu attenti hafna. Ghaliex? Ghax minkejja dawn i¢-celebrazzjonijiet li qed naghmlu,
minkejja dan il-ferh li geghdin ingarrbu, minghajr ma nindunaw nistghu bil-mod il-mod



inhejju ghal soc¢jeta gerrieda, ghal socjeta li flok ma taghti I-hajja, flok ma tkun guf, tispicca
gabar; socjeta li flok thobb, thenn, taghder, tispicca teqred, tispicca tkisser. Tghiduli: “Kif?”.
Ara tahsbu li 1-abort jew l-ewtanasja jsiru mil-lejl ghan-nhar. Ara tahsbu li mentalita tinbidel
bhal swicc. Il-mentalita tinbidel bil-mod il-mod... U l-mod kif nagixxu ahna, il-mod kif
niddeciedu ahna, jibda jhejji, minghajr ma nindunaw, biex imbaghad fl-ahhar l-abort, I-
ewtanasja, jidhlu minghajr ebda problemi. Araw jekk inkunux guf jekk lill-anzjan, jekk lil
dak li ma jiflahx, lil dak li m’ghadux kapaci jipproduci, nibdew inwarrbuh fil-genb bil-mod
il-mod! L-ewwel nitfghuh f’kamra differenti u ma jibqax fic-¢entru tad-dar, biex ma jaghtix
fastidju. Imbaghad bil-mod il-mod nagilghuh ’il barra. L-ewwel forsi l-isptar ghax ghandu
bzonn. Imma mbaghad, biex ma jkunx ta’ xkiel, inbeghduh iktar minna, halli jiehu hsiebu xi
hadd iehor. Ghiduli intom jekk ahna bil-mod il-mod, minghajr ma nindunaw, inkunux
geghdin inhejju biex hu jew ta’ madwaru, bid-distakk affettiv li jkun inholoq, jistagsi u jghid:
“Jien ghalfejn gieghed hawn? Jien ghalfejn qieghed hawn? Xi skop bagaghli biex nghix?”.
Tghiduli: “Imma mhux kulhadd jista’ jzommu d-dar lill-anzjan u lill-marid”. Veru. Mhux
kulhadd. Imma jien nerga’ nsaqsi: “Imma veru li jien ma nistax inzommu d-dar? Imma veru
ma nistghux niftiehmu kif se niehdu hsiebu? Imma veru ghandna dagshekk bzonn ta’ hinijiet
twal ta’ xoghol ghax inkella mmutu bil-guh, inkella ma nhallsux id-djun, biex m’ghandniex
hin ghal dak li ta hajtu, ghal dik li tat hajjitha ghalina? Imma veru?”. Jekk inhu veru, mexxi,
ibga’ miexi. Imma jekk mhux veru, stagsi lilek innifsek jekk intix bil-mod il-mod qgieghed
tibni gabar, jekk ahniex bil-mod il-mod inhejju s-soc¢jeta taghna biex jasal mument u tghid:
“Isma’... l-ewtanasja”.

L-istess l-abort. Ara tahsbu li 1-abort se jigi kemm infagqghu subghajna! Imma bil-mod il-
mod diehel l-abort. Ghaliex? X’reazzjoni jkollna ahna quddiem il-wild, quddiem it-tfal? Kif
geghdin ingisuhom it-tfal? It-tfal li anki ghandna fil-guf, forsi bhalissa. Huma rigal, don ta’
Alla, jew inkella ppjanajtu jien, kif ridtu jien, meta ridtu jien, kif deherli jien? Iktar u iktar
illum bl-inginerija genetika. Tghiduli: “X’hemm hazin?”. F’dan kollu donnu apparentement
m’hemm xejn hazin, imma fil-fatt minn taht qed tigri xi haga li m’ahniex nindunaw biha.
X’inhu jigri? Jekk il-kriterju ta’ ngibx jew ma ngibx it-tarbija fid-dinja jkun kemm se nkun
sew jien jew le; jekk it-tarbija tigi semplicement tissodisfa 1-bzonn tieghi u ta’ zewgi, jew il-
bzonn tieghi u ta’ marti, jew il-bzonn ta’ ommi u ta’ missieri — u nieqaf hemm; jekk it-tarbija
hi semplicement oggett li jissodisfali jew le 1-bzonnijiet tieghi, jien bil-mod il-mod qieghed
inhejji t-trig ghall-abort. Mhux tieghi, imma ghal din il-mentalita. Ghaliex? Ghax illum it-
tarbija hi bzonn — ghandi bzonnha, ghandi bzonnha jien biex timlieli qalbi, biex timlieli s-
sens ta’ maternita u I-bzonn ta’ maternita li ghandi. Imma ladarba 1-kriterju huwa 1-bZonn
tieghi, ghada jekk it-tarbija ma jkollix bzonnha, allura biex nimla, bl-istess mod, bzonn tieghi,
sodisfazzjon tieghi, nghid: “It-tarbija issa le”. Ippruvaw irriflettu nagra liema linja, liema triq,
geghdin niehdu. Mhux tant fid-decizjonijiet prattici — inzommx it-tarbija jew le — imma fil-
mentalita li bil-mod il-mod geghdin noholqu.

Imma iktar. Jekk it-tfal taghna u s-soc¢jeta — hawnhekk tidhol responsabbli s-soc¢jeta b’mod
generali — jekk it-tfal taghna, it-trabi taghna, geghdin inhossuhom bhala xkiel meta ghadhom
zghar ghax ma nistghux noqoghdu maghhom, ghax niddejqu maghhom, ghax inhossu I-
pressjoni tax-xoghol ta’ min ihaddimna tfixkilna milli nibgghu maghhom, u allura
‘nipparkjawhom’ u nbeghduhom bil-mod il-mod mill-familja, inkunu geghdin nidhlu dejjem
iktar f’din il-mentalita li t-tfal mhumiex persuni tal-istess rispett u stima li jien nixtieq li jkolli
jien. Le, imma t-tfal jispiccaw semplicement oggett, kif semmejna diga, li jista’ jissodisfa jew
ma jissodisfax il-bzonnijiet u I-htigijiet tieghi.



Allura 1-Vangelu tal-lum, li huwa bbazat fuq l-imhabba gratuwita, fuq l-imhabba b’xejn lejn
il-persuni, huwa importanti ghalina issa. X’jigifieri thobb kif ged jitlobna Gesu llum? Li meta
niltaga’ mieghek jien, inhoss li int iltgajt ma’ persuna tal-istess dinjita bhali, preciz, la ingas u
lanqgas iktar. Imma ahna minghajr ma nindunaw, l-ewwel wiehed jien, meta niltaqghu ma’ xi
hadd x’naghmlu? Nikklassifikaw... “Dan inqas minni, dan oghla minni”. Il-Vangelu tal-lum
huwa sfida kbira: illi jien irrid inqis lil kulhadd — ibda mit-tarbija fil-guf, sa dak l-anzjan li
hemm marid bid-demenzja u ma jafx li hu haj — bl-istess dinjita li nixtieq li nigi stmat biha
jien. Jekk nimxu b’dan il-mod, kif ihares lejna 1-Missier taghna tas-Sema, nibdew bil-mod il-
mod nimlew l-ogbra li geghdin inhaffru, inkissru l-magna tal-qgerda li s-so¢jeta taghna ged
iddahhalna fiha minghajr ma nindunaw. U verament dak li qal Gesu jista’ jkun possibbli:
“Hennu, bhalma hu hanin Missierkom li hu fis-smewwiet.” Ani rahum — halli nkunu lkoll
kemm ahna guf, halli nghinu lkoll kemm ahna l-kultura tal-hajja u gatt tal-mewt.

